
Vlarotz: eiven ver en metalverorbet va de Bronznzait

n de leistn mu’'netn ist kemmen
enviretrong va de inser Provinz
(Omt ver de archeologesn pahalter
van Provinzal Ouberregiar) an
arkeologische untersuach en Balkof en
de Gamoa’ va Vlarotz. De orbetn, sai’
pfiart va Paolo Bellintani ont envirtrong va
Acronos.
Sell as ist arauskemmen van doin
orbetn ist runt bichte: s ist kemmen en
liacht trong hom an oltn zentrum ver
za verorbetn s kupfer, as zbischn de
leistn van XllII ont der Xl jorhundert v.C.
De hapsoch ist as sai’ pfuntn kemmen
11 schmélzeiven, pet dernem platz va
reastorbet ont velaicht lucknstrukturn:
men klofft va de heacheste zeil va eiven
pfuntn finz iaz en sud van zentralostleche
Alpn. De eiven sai’ en rai organisiart
gaben ver za meing arausziachen, durch
momentn as finz af 1.200 °C borm gaben
sai’, der kupfer van sroa’ va kupferkis.

Balkof [Arkif Omt ver de archeologesn pahalter van Provinzal Quberregiar]

De schlacken, as birkle bolten gaben sai’,
sai’ ka pérg ano gaborven kemmen.

De doi bichte naieket ist a toal van an
greaseren Orbet as enteressiart der
oriental Trentin bo as sai’ pfuntn kemmen
mear abia 200 platz ver de verdrbet van
kupfer, ont de mearestn sai’ van 1300-
1000 v.C. De untersuachen af de plinder
va de Bronznzait song as s kupfer as en
de Alpn gamocht kemmen ist, ist nét lai

do glaim verkaft kemmen, ober vérrer

aa, va de Skandinavia finz en Puglia. An
“imprenditorial” Trentin schoa’ bail de
zaitn va Ulisse.

E doin orbetn sai'runt bichte bavai de gem
ens an schouber informazionen iber de
olt gschicht van inser Tol ont van inser
Iont. De earstn nochrichtn van eiven en
sell plotz sai’ schoa’ kemmem tsock van
o'an van earstn untersuacher van doi
tema, Ernst Preuschen, ober de earstn
orbetn sai’ kemmen gamocht lai en 2012.
De earstn nochrichtn van doinuntersucah
sai’ kemmen galeik en piach “Fare rame”
gadruckt va de Provinz va Trea't. Ober

s sai’ de untersuach van 2023 ont nou
mear de séll va haier, as bart riven en
2027, as hom ens gem ondra bichtega
informazionen asn doi tema.

S ist runt enteressant as ist pfuntn
kemmen an area va ungefer 3.000 mq,
toalt en zboa: oum pet an eimegen plotz

bou as sai’ de eiven ont unten, ka perg
ano, bou as de schlacken sai’.

Ber bissn guat abia as se hom gaodrbetet
der mineral: derno as de kalkopirit
arauszouchen ist, de ist kemmen gamolt,
galeik asn vaier ont dora galeik en doin
eiven finz za aribarn as ungefer 1.200
grad. Asou, lonksom vort, ist kemmen
araus er kupfer as a sait ont de schlacken
as de onder.

laz plaip offet de vrog va bou as der sell
gonze kupfer garift ist. S bart gabiss
praucht kemmen ver en lokal metalbeérk,
ober, benn men schauk de analisi as en
de leistn zboa'sk jor gamochet kemmen
sai’ af hundertn zaig va de europeise
Bronznzait, men versteat as s en bolten
regionen van kontinent aa praucht
kemmen ist, va de Skandinavia finz en
Puglia.

LORENZA GROFF

Der nai bonus ver de vourkindergartn va de Provinz

e autonome Provinz
va Trea't mocht an tritt
envire ver za vernaiern
de augea’politik ont asou
gem mear hilf en de familie turch
naia birtschoftregln as nidern
de kostn ver de u'leardinstn ont
ver en kindergortn. De hilf as
ist kemmen u'ganommen va de
Provinzaljunta, de ist kemmen
tsbunnen ver za hélven de familie
as hom zboa kinder ont as lem
en provinz va Trea't. De hilf luckt
finz der 100% van kost as plaip
en de familie, asou za laichtern
de dinstn ont de zaitn as hom de
familie as orbetn.
De sélln as sai’ enteressiart van

doi mittl sai’ de familie as hom
kinder as hom zbischn de 3
mu’net ont de 3 jor. Der paitrog
kimmp gem ver de earstn zboa
kinder as sai’ inntschrim en

de auzigindinstn (kindergartn

ver de gonz klea'ner kinder, van
orbetplotz oder Tagesmutter) oder
en de dinstn ver de DinstzeitIn
FSE+ en de provinz va Trea't.

Ver za kriang der paitrog, der

sell as moch de vrog mias hom

a residenz, an ICEF familia nét
heacher va 0,70 ont er mia schoa’
gamocht hom a vrog van “paitrog
vourkindergortn” ausgem van
INPS.

Men mu inntrong kostn, ver en

2026, za vongen U’ van easrte

va leistagest 2026: va do envir,

de rechnungen van kindergartn
barn miasn trong der nu’'m van
mentsch va de glaiche kernfamilia
as de vrog en INPS mocht ver en
paitrog kindergartn va de INPS,
ont en de Provinz ver en doi bonus
vourkindergortn.

De vrog bart miasn ogem kemmen
durch en online-sistem aw de

sait va de provinz oder turch de
patronatn.

Er ondra informazionen mu men
u'riaven s Berk ver de hilfpint va de
inser Provinz.

LORENZA GROFF

Sprochminderhaitn, a gschicht va Autonomi

n moment va verglaich

iber en de gschicht,

iber en be as trok en

derkennen ont en schutz
ont iber en de vourtschbinnen van
sprochminderhaitn van Trentin. De
doin sai’ de temen en zentrum van
treff “De sprochminderhaitn van
Trentin, 80 jor derno van Oa’negea’
va Parigi”, as en vourder sonsta en
de Sala Bacher va Lusern gaben
ist. Der tréff, enviretrong van
Assessor en unterstitz van kennen
de Autonomi va de Autonome
Provinz va Trea't ont organisiart
va de Fondazione Museo storico
del Trentino ont van Kulturinstitut
Lusérn, ist drinn en program va
naikaitn as kloffen van dchsk jor van
Oa'negea’ De Gasperi-Gruber.
Za tea’ au ont regiarn der gadonk ist
gaben der viarer va de Fondazione
Museo storico del Trentino,
Giuseppe Ferrandi, as se augaholten
hot avn be as, en u'vong en
Oa'negea’ va Parigi nét gaben sai’ de
trentiner sprochminderhaitn, trong

hot bail en de jarder en sai’ u'kennen.

An tritt “van net tsechen en tsechen’,
gabocksn durch en groas politik ont

kultur ploudern ont as gabeéckslt hot

an tema as iberearsten bea’ne kennt
gaben ist en oa'n as zentral kemmen
ist ver de zukunft van Trentin aa.

Af de gschicht va de Autonomi

Arkif Druckomt PAT

ont af de schutzplinder van
sprochminderhaitn hot se
konzentriart Jenz Woelk, va de
Universitet va Trea't. Woelk hot
unterstitzt abia as der Oa'negea’
De Gasperi-Gruber, aa benn der
augongen ist bail an ausondra zait
ont pet an ocht ver de minderhait
va taitscha sproch en Sudtirol,
hot trong an vurm as hot de burzn
avn lonksom envirgea’, hondin
ont zommorbet van minderhaitn.
An be as lonksom trong hot za
verpessern ont vergreasern de
plinder va autonomi ont as, ver de
sprochminderhaitn van Trentin,
an ausonder tritt gahop hot pet
en provinzalgasetz n. 6 van 2008.
A normativ - hot gadenkt Woelk

- as trong hot mearer schort va
schutzvirm, asou za schaung

as keart en de zukunft

en de ausonderkaitn ont en de
mearer neat van sprochgruppn,

ont za versterchern de prinzipn

va toalnemmen ont derstelln van
enteressiartn gamoa'schoftn.
Anselmo Vilardi, va de Fondazione
Museo storico del Trentino, hot
klofft va “De Zimbern va Lusern.
Der schutz ont s bért gem van
sprochminderhaitn: an plick

van ondern (1946-2004)". En

treff, u'pfonk pet de grias va de
presidenten van Kulturinstitut
Lusérn Monica Pedrazza, hom
toalganommen de dersteller va de
sprochgamoa'schoftn van Trentin
aa: Willy Nicolussi Paolaz, van
Kulturinstitut Lusérn, Sabrina Rasom,
van Istituto Culturale Ladino Majon
di Fascegn, ont Leo Toller, van
Bersntoler Kulturinstitut. De hom
klofft va sochen as de moglechkait
gem hom ver an verglaich iber en
lemring ont en de vrong van drai
gamoa'schoftn, as hom abia rif de
orbet ver en schutz, s unterstitz ont
s envirtrong va de aigene sproch,
gschichtlege ont etnografese
pahalter.

De naiekait ist a toal gaben van
programm “Sentinelle di pietra”

ont en de tréffn enviretrong van
Assessor en unterstitz van kennen
de Autonomi ver za denken de 0chsk
jor van Oa'negea’ De Gasperi-Gruber.

Bonus nidi
d’'infanzia
Un contributo economico per
abbattere le tariffe dei servizi
educativi e conciliativi per la
prima infanzia a favore del
primo e del secondo figlio di

nuclei familiari residenti in
provincia di Trento.

De kanai ORF1 ont ORF Sport

S geat envire ont s kimmp
stercher s ensint va de Autonome
Provinz va Trea't ver en schutzn
van sprochminderhaitn ont

s kultural zommplaim van
Euregio. Der zommtreff van
Sprochminderhaitn bou as
toalnemmen de amministratorn
ont vourstea'ner van

istituzionen ont van dinstn ver
de gamoa’schoftn va ladiner,
bersntoler ont zimbern - as

hot se pfuntn en dei leistn
bochen, hot u'gandommen s

bélln van enviregea’ pet en
kontratt ver za gem de orbet

en de berk El Towers S.p.A. ver
za kriang de kanai ORF1 ont
ORFSport. De trasmissionen va
de osterreichesche bérk barn
kemmen galock sechen as de
gonze provinz ont barn gea’ envire
iber de 15 van schanmikeal 2026
finz as de 30 van oberel 2029.
Abia derklort va de Viareren van
Dinst ver de Sprochminderhaitn
ont aushbendegen netzn va de

Provinz Elisabetta Sovilla, de
orbet geat no en envireziachen
ver drai jor de konvenzion zbischn
de Autonome Region Trentin
Sudtirol, GECT ont de ollgamoa’
television ORF, u'ganommen en
vourder oberel va de Regional
junta.

Der doi be gip omport en de
neatekait za gem de nochrichtn
as meing sa sechen olta ont
junga aa, iber de digitaln
piattaforme ver de nain
generazionen ont de problem
ugahenkt en de technologi van
switch off van 2022. Geltsgott
en guat augea’ pet de El Towers
S.p.A. as Orbetn ver de nétz va de
lokalet sait, der segnal geat guat
ider séll as hot vriarer kriak pet
en ripetitor van joch Paganella.
De lait barn meing envire gea’ za
schaung de programmazion ORF
as de kanai 75 (ORF1) ont 76
(ORF Sport) van digital terrestre,
derzua aa de treffn ver de
nochrichtn abia “Siidtirol Heute”.



